
Republika e Kosovës
Republika Kosovo – Republic of Kosovo

Kuvendi – Skupština – Assembly
Legjislatura IV

Sesioni Pranveror  

Komisioni për Zhvillim Ekonomik, Infrastrukturë, Tregti dhe Industri

Mbledhja nr. 133/2014
Prishtinë, më 25.02.2014, në orën 11:00

Ndërtesa e Kuvendit, salla S-2
P R O C E S V E R B A L

I mbledhjes së Komisionit për Zhvillim Ekonomik, Infrastrukturë, Tregti dhe Industri
Në mbledhje morën pjesë: Zenun Pajaziti, kryetar, Teuta Sahatqija, Fikrim Damka, Lutfi Zharku, Hashim Deshishku, Visar Ymeri, Ramiz Kelmendi dhe Myzejene Selmani - anëtarë.
Munguan: Sala Berisha-Shala, Shaip Muja dhe Petar Miletiq.  
Pjesëmarrëse të ftuara: Ramadan Hasani zv.ministër i MZHE-së dhe Skender Komoni zv.kryesues i Bordit të AKP-së.
Pjesëmarrës të tjerë: Hakif Jashari –MZHE; Haxhi Arifi, Naim Avdiu, Reshat Fetahu dhe Arben Limani -AKP; Avdi Kamerolli dhe Milaim Ahmetaj- MI;  Burim Ejupi – INDEP; Qendresa  Mrasori- KDI; Sanije Berisha –OSBE; Delfinë Elshani- GLPS; nga mediat ishin: Drita Loshi- Radio -Kosova; Uran Krasniqi- Koha Ditore; Pranvera Musa- Kosova Sot dhe Sahadete Zogaj.  
Stafi Mbështetës i Komisionit: Armend Ademaj, Besim Haliti dhe Muhamet Morina. 
Mbledhjen e kryesoi: Zenun Pajaziti, kryetar i Komisionit.
Në këtë mbledhje u propozua ky 
Rend i ditës:
1. Miratimi i rendit të ditës;
2. Miratimi i procesverbalit të mbledhjes së mbajtur më 14.02.2014;
3. Diskutim lidhur me amendamentimin e Ligjit për Agjencinë Kosovare të Privatizimit:
4. Shqyrtimi i Raportit me Propozim-amendamente për Projektligjin Nr. 04/L-250 për Themelimin e Agjencisë për Shërbimet e Navigacionit Ajror;
5. Të ndryshme.
Kryetari konstatoi se janë plotësuar kushtet për fillimin e punës dhe e hapi mbledhjen sipas pikave të rendit të ditës.  

1. Miratimi i rendit të ditës

Rendi i ditës u miratua pa vërejtje.
2. Miratimi i procesverbalit të mbledhjes së mbajtur më 14.02.2014
Procesverbali i mbledhjes së mbajtur më 14.02.2014, u miratua pa vërejtje.
3. Diskutim lidhur me amendamentimin e Ligjit për Agjencinë Kosovare të Privatizimit
Kryetari – Tha së lidhur me këtë pikë pas disa kërkesave nga ana e AKP-së që iu janë drejtuar Komisionit që po hasin në probleme në praktike gjatë zbatimit të Ligjit për AKP-së, Komisioni është pajtuar që të ftohën gjitha palët që janë përgjegjëse për zbatimin Ligjit për Agjencinë Kosovare të Privatizimit. Theksoi se ne do punojmë në atë drejtim që të fillohet me plotësimin  dhe ndryshimin e Ligjit për AKP-në dhe kemi ftuar në këtë mbledhje përfaqësuesit MZHE-së  dhe të AKP-së.
Ramadan Hasani, zv.ministër i Ministrisë së Zhvillimit Ekonomik - Tha si ministri jemi ballafaquar më këto probleme dhe jemi të pajtimit për plotësim ndryshimin ligjit për AKP-në. Shprehu gatishmërinë e MZHE-së që të fillohet më procedurat për ndryshimin e Ligjit për AKP-së edhe nga Qeveria, por shtoj se duhet të bëhen ndryshime substancial, jo vetëm kozmetike, në mënyrë që puna e AKP-së të jetë sa më efikase. 
Skender Komoni, zv.kryesues i Bordit të AKP-së. - Tha se në mënyrë të vazhdueshme e kemi njoftuar Kuvendin lidhur me sfidat dhe vështirësitë e zbatimit të ligjit të AKP-se. Ndërsa lidhur me diskutimin e amandamentimit të Ligjit për AKP-në bëri një prezantim të shkurtër dhe propozime konkrete për ndryshimin e Ligjit te AKP-se. Tha që t’i lëvizim proceset përpara dhe te shpejtojmë përmbushjen e mandatit të AKP-së pa vonesa. Ai theksoi  se me përfundimin e pavarësisë se mbikëqyrur, mandati i tre anëtarëve ndërkombëtar përfundon në fund të muajit gusht 2014, andaj shumë provizione ligjore duhet të ndryshohen në mënyrë që të funksionojë Bordi pa anëtarët ndërkombëtarë, sfidat me akute me të cilat ballafaqohet AKP-ja  janë si pasojë e mos kompletimit të Bordit, mungesa e anëtarit ndërkombëtar që pengon drejtpërsëdrejti shpërndarjen e 20% për punëtorët, si dhe shpërndarjet nga fondi i mirëbesimit ne procesin e likuidimit. Gjithashtu, kuorumi minimal i Bordit e ka bërë vendimmarrjen shumë të vështirë dhe ndonjëherë edhe të pamundur për shkak te kërkesave shumë strikte të ligjit për vendime në çështje të caktuara. Tha se është  më urgjente kompletimi i Bordit pasi që kishim tejkaluar shumë sfida qysh në muajt e parë me Bordin e kompletuar. Andaj, edhe ndryshimi i ligjit kishte mundur t’i tejkalojë disa nga këto probleme. Theksoi se për  diskutimin për amandamentimin e Ligjit të AKP-së do t’i japim edhe propozimet konkrete së cilat nën të plotësohen dhe ndryshohen në Ligjin për AKP-në.
Kryetari - Tha se të gjithë duhet të përcaktohemi se a do të bëjmë vetë ndryshimin e ligjit për AKP, por edhe ligjit për Dhomën e Posaçme apo të autorizohet Qeveria?
Teuta Sahatqija – Theksoj se gjatë disa mbledhjeve kam potencuar së duhet të kompletohet Bordi dhe Qeveria t’i dominojë anëtarët e Bordit, madje edhe në mbledhjen e kaluar kam kërkuar, por edhe pse nuk ishte në procesverbal nuk bëra vërejtje, sepse në shumë mbledhje kam kërkuar një gjë të tillë. Ajo tha se të kërkohet nga Qeveria që të sjellët në pako ndryshimin tri ligjeve që kanë të bëjnë më AKP-në, Ligjin për riorganizimin e ndërmarrjeve dhe Ligji për Dhomën e Posaçme të Gjykatës Supreme të Kosovës. Ne, si LDK, edhe kur janë amendamentuar këto projektligje, në vitin 2012, nuk jemi pajtuar me to, pikërisht për projektligjin për riorganizimin e ndërmarrjeve i cili quhej ligji për TREPÇËN. Kërkoi që kur të fillohet më plotësim ndryshimin ligjeve për AKP-në të rregullohet çështja e mjeteve të grumbulluar se si të investohen këto fonde në të mirë të zhvillimit ekonomik. Sepse deri më tani një pjesë e këtyre mjeteve është jashtë vendit dhe një pjesë në BQK në mënyrë që ky fond të qarkulloj sa më parë. Pastaj pyeti: pse deri më tani nuk është kompletuar bordi i AKP-së? Pse nuk po shpërndahet 20% që është dedikuar për punëtorët ndërmarrjeve shoqërore?  Pse AKP-ja për likuidimin e ndërmarrjeve shoqërore ka angazhuar kompani të jashtëm për konsulentë, kur dihet që ka një numër të madh të të punësuarve? Në fund pyeti se pse nuk është sjellë ende projektligji për TREPÇËN? Kur dihet se Qeveria është obliguar që brenda një afati të shkurt të procedoj në Kuvend, ndërsa tani po bëhet një vit nga nxjerrja e rekomandimit.
Visar Ymeri – Kërkoj sqarim nga zëvendësministri pse deri me tani çdo here Qeveria i ka sjellë në Kuvend kandidatet për Bord? E tash nuk i sjell, sepse nuk po e lejuaka ligji! Pyes a e ka shkelur ligjin Qeveria? Kërkoi para së të fillohet ndryshimi i ligjit për AKP-në të ndryshohet metoda e privatizimit që ta kemi një politikë tjerë të privatizimit. Për fondin e grumbulluar tha që mund të behtë një zhvillim ekonomik më i qëndrueshme nëse fillon të qarkullojnë mjetet mbledhura nga shtija ndërmarrjeve, e jo vetëm të paguhen shërbimet e konsulencave  për AKP-në.   
Myzejene Selmani – Tha se duhet ta kemi një koncesues të gjerë dhe të fillojmë t’i amendamentojmë këto tri ligje. Dhe sot këtu jemi t’i dëgjojmë së cilat janë rekomandimet e juaja për ligjin. Ndërsa sa i përket çështjes së Bordit kjo është kompetencë e Qeverisë dhe ajo duhet të i sjell sa me shpejt kandidatet e mundshëm për anëtar Bordi të AKP-së. 

Ramiz Kelmendi- Kërkoi që shpërndarje e 20% të mjeteve të ndara për punëtorë të përshpejtohet, ndërsa për mjetet e mbledhura nga privatizimi Qeveria ta hartojë një plan dhe ta ketë një vizion se çka do të investoje më këto mjete. 

Hashim Deshishku - Tha që nuk ka qenë problem ligji për funksionimin e Bordit, por Qeveria nuk i ka sjellë propozimet për miratim në Kuvend që të kompletohet Bordi i AKP-së. 

Ramadan Hasani, zv.ministër i Ministrisë së Zhvillimit Ekonomik - Theksoi se ma shumë u ngritën çështje të politikave dhe metodave të privatizimit sesa rreth temës që na keni ftuar. Ai tha mos propozimi i anëtarëve të Bordit të AKP-së është problem politik i Qeverisë dhe për ketë duhet direkt të pyetet Qeveria, por se shpejti tha se do të kenë kandidatet e mundshëm. Ndërsa tha sa i përket MZHE-së jemi të dispozicion që gjitha kërkesat që ju parashtruan të ju përkrahmi për nismat për ndryshmin e ligjve në pako për AKP-në, tani ligjin për Trepçën, veçse është hartuar drafti dhe për dy ligjet e tjera do të ketë harmonizim, por në mund të sjellim në Kuvend te ne kuartalin e katërt të këtij viti pakon e ligjeve të AKP-së.
Naim Avdiu (AKP) – Tha se duhet ta keni të qartë se prej 1 shtatorit të këtij viti iu skadon mandati i anëtarëve ndërkombëtarë të Bordit dhe realisht AKP bllokohet totalisht. Mandej tha ndryshimet e ligjit duhet të jenë në tri rrafshe si: çështjet e Bordit; çështja e Fondit, pra mjetet e mbledhura deri me tani dhe e treta elementet e tjera që mund të jenë teknike dhe për funksionalizimin e AKP-së.  

Arben Limani  (AKP) – Tha se nëse bëhet fjalë për ndryshime rreth procedurave të Bordit dhe disa çështje tjera teknike, ne mund të sjellim propozimet brenda një afati 10 ditor, por nëse vendohet që të ndryshohen politikat e privatizimit atëherë këtë duhet ta bëjë Qeveria.
Kryetari u pajtua që MZHE dhe AKP të bashkëpunojnë shumë ngushtë ne mes vete dhe të fillojnë punën për ndryshimet e legjislacionit të AKP-së dhe mandej të kemi një tryezë ku do të diskutohen të gjitha modalitetet gjerë e gjatë.

Pas debatit Komisioni unanimisht nxori këtë  
Përfundim

Në një afat sa më të shkurt MZHE dhe AKP të bashkëpunojnë shumë ngushtë ne mes vete dhe të fillojnë punën për ndryshimet e pakon e ligjeve të AKP-së dhe t’i sjellin propozimet e veta në Komision.
4. Shqyrtimi i Raportit me Propozim-amendamente për Projektligjin Nr. 04/L-250 për Themelimin e Agjencisë për Shërbimet e Navigacionit Ajror
Kryetari – Tha se për këtë projektligj grupi i punës, i kryesuar nga z. Lutfi Zharku, e ka hartuar raportin me amendamente dhe e ftoj t’i prezantoj para Komisionit.

Lutfi Zharku – Tha se grup i punës ka mbajtur një takim ku kanë qenë të ftuar përfaqësuesit e Ministrisë së Infrastrukturës, si bartës të hartimit të projektligjit, si dhe përfaqësues nga Autoriteti i Aviacionit Civil. Ai tha se grupi i punës i ka hartuar 25 amendamente dhe hapi debat.

Vërejtjet ne amendamente dhe projektligj

Amendamenti 11

Burim Ejupi (INDEP) – Paraqiti vërejtje në amendamentin 11 dhe në tërësi në projektligj i cili tha se: Statusi i Agjencisë së Shërbimeve të Navigimit Ajror është i veçantë për nga mënyra se si do të funksionojë. Projektligji ka paraparë që Agjencia do të ketë dy zëvendësdrejtorë. INDEP vëren që kjo nuk është praktikë në Ligjet për Agjencitë e tjera. Një tjetër problem i Ligjit është edhe konflikti i mundshëm kushtetues që mund të ketë, sepse Kushtetuta e Kosovës, në nenin 130 e përcakton Autoritetin e Aviacionit Civil të Kosovës si ofrues të shërbimeve të navigacionit ajror. Projektligji e parasheh që këto kompetenca të barten tek Agjencia për Shërbimet e Navigimit Ajror me anë të një certifikate që e lëshon AAC-ja, shih neni 16.1 e projektligjit. INDEP e sheh si tejet problematike heqjen e kësaj kompetence kushtetuese. INDEP propozon që në nenin 6, te përzgjedhja e drejtorit të shtohen edhe një paragraf që kandidati të ketë Licencën e kontrollorit të trafikut ajror, apo certifikimin relevant në një fushë të ngjashme sikur që është CNS, AIS apo Meteorologji, që ka qenë në projektligjin e vitit 2012, për shkak të natyrës specifike të Agjencisë. INDEP gjithashtu e sheh të panevojshme që paga e drejtorit të agjencisë të jetë subjekt i këtij ligji, pasi që paga e drejtorit duhet të jetë e njëjtë si e të gjitha agjencive në nivel të njëjtë në kuadër të Republikës së Kosovës, gjithashtu përzgjedhja e drejtorit të agjencisë duhet të jetë e ngjashëm sikurse drejtorëve të agjencive të tjera në bazë të legjislacionit në fuqi për pozita të larta drejtuese sipas ligjit për shërbimin civil të Republikës së Kosovës. Ligji nuk e përcakton se çfarë statuti do të kenë punëtorët e agjencisë që lenë hapësire për interpretim në zbatimin e ligjit, pasi që të gjitha agjencitë e pavarura dhe ato qeveritare në Republikën e Kosovës punëtorët janë shërbyes civilë. Te neni 21.3-. INDEP mendon që duhet të riformulohet në vend të fjalisë Objektet dhe pajisjet të zëvendësohet me të gjitha asetet e Aeroportit Ndërkombëtar të Prishtinës “Adem Jashari”-Kontrolli Ajror duhen të barten/transferohen në ASHNA. 

Lutfi Zharku – Tha se pajtohet me opinionin e z. Ejupi, mirëpo tha se edhe ne vendet e tjera kemi pothuajse situate të njëjtë dhe nuk kemi pasur ndonjë zgjidhje tjetër përpos që e kemi rregulluar në këtë formë gjithnjë duke ia ruajtur pavarësinë në funksion pozitiv.

Visar Ymeri – Tha se edhe në séance plenare e kam ngritur këtë çështje, sepse ky projektligj është në kundërshtim me Kushtetutën, pra me nenin 130 të saj. Tash po del opinion se Kushtetuta qenka keq lidhur më këtë çështje, mirëpo derisa është në fuqi duhet krejt legjislacioni t’i përshtatet asaj. Po ashtu edhe Agjencia është e pa definuar sepse tani është duke funksionuar si Ndërmarrje Publike, ndërsa tani behët Agjenci shtetërore dhe kemi kërkesa nga Komisioni Evropian që duhet ta hapim tregun. Shtrohet pyetja se çka ndodh nëse AAC nuk e licencon këtë Agjenci?

Avdi Kamerolli (Ministria e Infrastrukturës) – Tha se më këtë ligj po themelohet një agjenci e re e cila është përgjegjëse për afrimin e shërbimeve të navigacionit ajror dhe AAC, prapë do të jetë si kupolë e tërë shërbimeve të navigacionit ajror dhe nuk kemi mundësi tjetër që të veprojmë.

Kryetari – Tha se a është në kundërshtim me Kushtetutën a jo le të merret Komisionit për legjislacion fundja ta vendosim nuk është kompetencë e Komisionit tonë.
Pas debatit Komisioni nuk e ndryshoj amendamentin 11.

Amendamenti 12

Avdi Kamerolli (Ministria e Infrastrukturës) – Propozoj që nënparagrafi 1.2 i amendamentit 12 të fshihet dhe të mbetët, sikurse është në projektligj sepse drejtori i kësaj agjencie duhet të këtë se paku 5 vjet përvojë punë në menaxhim në fushën e aviacionit civil. Si dhe propozoj që në paragrafin 3 të amendamentit 12 në fillim të jetë teksti: Me propozim të ministrit, Qeveria…” dhe të vazhdojë teksti, si dhe brenda këtij paragrafi ku është drejtori të thuhet: “edhe zëvendësdrejtorët”. Sepse është me e arsyeshme që aktet nënligjore të nxirren nga Qeveria më propozim të ministrit.

Propozimi u përkrah nga Komisioni.

Amendamenti 15

Avdi Kamerolli (Ministria e Infrastrukturës) – Propozoj që paragrafi 3 i amendamentit 15, pas fjalës “përgjegjësitë” të shtohet edhe fjala “kriteret”. Sepse me akt nënligjor të vendosen që të rregullohet edhe çështja e kritereve për emërim dhe shkarkim të drejtorit të agjencisë.

Propozimi u përkrah nga Komisioni.

Amendamenti 18

Lutfi Zharku – Tha se në paragrafin 1 të amendamentit 18 të fshihet fjala “kryesisht” sepse është e panevojshme dhe në paragrafin 2 të po këtij amendamenti në pjesën e dytë të thuhet “Zgjedhja e kontraktuesve të tillë…” dhe jo sikurse është në amendament sepse krijon paqartësi.

Propozimi u përkrah nga Komisioni.

Pas debatit Komisioni njëzëri  nxori këtë  

Përfundim

1. Miratohet Raporti me amendamente i Projektligjit Nr. 04/L- 2450 për Themelimin e Agjencisë për Shërbimet e Navigacionit Ajror.

2.  Raporti t’u procedohet komisioneve të përhershme, sipas procedurës.
5. Të ndryshme
Çështje vijuese
Mbledhja përfundoi në orën 13:00.    
E përgatiti: 

Njësia për Mbështetjen e Komisionit.                                              Kryetar i Komisionit,

                                                                                                              ----------------------







                                        Zenun Pajaziti                                     

